
О.С.Казаков  

 Наманган мухандислик-технология институти  

 

Мамлакатимиз мустақилликка эришгач кичик бизнес ва хусусий 

тадбиркорлик фаолиятига алоҳида эътибор қаратила бошланди. Бозор 

шароитида иқтисодиѐтнинг ривожланишини таъминловчи асосий 

омиллардан бири ҳисобланган бу фаолият турининг ривожланиши жадал 

суръатларда амалга оширилди. Бу жараѐн ҳозирги вақтга қадар ривожланиб 

келмоқда.  

Тадбиркорлик соҳасидаги ўзгариш суръатлари яхши, аммо кичик 

бизнес ва хусусий тадбиркорликнинг иқтисодиѐтга таъсирини янада ошириш 

бўйича чора-тадбирлар кўрилиши зарур.  

Кичик бизнес ва хусусий тадбиркорлик фаолияти субъектларида 

фаолият самарали йўналишларда олиб борилиши талаб этилмоқда. Улар 

кутилганидан юқорироқ даражада фаолият олиб боришлари ва бозорлардаги 

рақобат курашида янада фаолроқ қатнашишлари талаб этилади. Наманган 

вилоятининг қатор кичик бизнес субъектлари фаолиятларини 

такомиллаштириб бориб, ишлаб чиқарилаѐтган маҳсулотларнинг катта 

қисмини экспортга йўналтирмоқдалар. Бундай корхоналар қаторида 

“Чашмаи Сафед”, “Амир”, “Дамбоғ”, “Голден Ринг” каби кичик бизнес 

субъектларини кўрсатиб ўтиш мумкин. Аммо, кўпчилик кичик бизнес 

субъектлари ўз фаолиятлари натижасида ишлаб чиқарилаѐтган 

маҳсулотларни экспорт қилиш у ѐқда турсин, балки ички бозорларда 

рақобатлаша олмаяптилар. 

Бизга маълумки, кичик бизнес ва хусусий тадбиркорлик субъектлари 

олдига қўйилган асосий вазифалардан бири – улар фаолиятини 

такомиллаштириб бориб, экспорт салоҳиятини оширишдан иборатдир. Кичик 

бизнес субъектлари имкони борича маҳаллий хом ашѐлардан фойдаланган 

холда рақобатбардошли маҳсулотларни ишлаб чиқаришни йўлга қўйишлари 

ва бу маҳсулотлари билан жаҳон бозорига чиқишлари талаб этилмоқда. Бу 

фаолиятни амалга ошириш учун кичик бизнес ва хусусий тадбиркорлар учун 

жаҳон бозорига чиқиш йўл-йўриқларини кўрсатувчи услубий кўлланмалар, 

кўрсатмалар тайѐрлаш керак, уларни бу соҳадаги билимларини ошириш 

мақсадида худудий семинарлар ташкил этиш лозим. Вилоятларда кичик 

бизнес ва хусусий тадбиркорлик субъектларига маҳсулотлар ва хизматлар 

билан экспорт қилиш бўйича кўмаклашадиган маслаҳат маркази очиш 

мақсадга мувофиқдир. Бу марказ вилоятдаги барча тадбиркорларнинг кўмак 

берадиган маркази ҳисобланади. У томонидан хорижга чиқарилиши мумкин 

бўлган маҳсулотлар ва хизматлар аниқланади. Бу маҳсулотлар ва хизматлар 

тўғрисида вилоятлардаги кичик бизнес ва хусусий тадбиркорлик субъектлари 

хабардор қилинади. Кичик бизнес субъектларининг ҳаракатларини 

мувофиқлаштириш ва уларни хориж мамлакатлардаги бозорларга чиқиши 



бўйича амалларни биргаликда бажарилади. Бу тартибни қўллаш ва марказни 

ташкил этиш мамлакатимизда кичик бизнес ривожига янада катта туртки 

беради ва мамлакатнинг экспорт-импорт балансини мустаҳкамлашга ҳисса 

қўшади.  
 


